
Námskeið 

Stephen Cleary fjallar um hagnýta tækni við 

persónusköpun í handritsskrifum 

Þegar við skrifum handrit fyrir kvikmyndir eða sjónvarp þá lítum við oftast á fléttuna og uppbyggingu 

sögunnar sem tæknilegar hluta sögunnar; þeir þættir sem við þurfum að hafa í huga til að sagan virki. 

Þá segjum við að tilfinningalegan kjarna sögunnar sé að finna í persónunum. Í persónusköpuninni 

kafi höfundur ofan í eigið sjálf, lífsreynslu, minningar og tilfinningar. 

Ef fléttan er tæknilega hliðin á sögunni, þá er persónusköpun tilfinningaleg hlið hennar. 

Ég er ekki á þeirri skoðun. Að sjálfsögðu eiga tilfinningar þátt í persónusköpun en þar koma tæknileg 

atriði, sem oft eru vanrækt, einnig við sögu. Ég get ekki aðstoðað handritshöfunda við þá þætti 

persónusköpunar sem eru tilfinningalegs eðlis, það er ferðalag sem hver og einn verður að leggja á 

sig sjálfur. Ég tel mig hins vegar geta hjálpað varðandi hinar tæknilegu áskoranir sem koma upp og 

snerta persónur og útfærslur á þeim. Það leiðir til þess að þið, sem höfundar, ættuð að dýpka eigin 

skilning á persónum ykkar, sem þið getið nýtt á praktískan máta í skrifum. 

Það er markmið námskeiðsins. Ég er fullviss um að það sýni ykkur fram á nýjar leiðir til að meta 

persónugerð og nýjar leiðir til að hugsa um ferli persóna í gegnum sögurnar. Við lítum á 

undirliggjandi mynstur í persónum, sem fyrirfinnast í öllum sögum, og við munum komast að því 

hvernig persónur, sem virðast ólíkar á yfirborðinu, virka á svipaðan hátt.  

Við skoðum hvernig framsetningin á sögu persónunnar getur haft jafn mikil eða jafnvel meiri 

tilfinningaleg áhrif en smáatriði er varða einstaka persónur. Við munum einnig velta fyrir okkur 

áhugaverðum og umdeildum spurningum: er munur á hvernig karl- og kvenpersónur virka innan 

sögu? Er mikilvægara að vera meðvitaður um samfélagslega stöðu persónunnar en að þekkja 

persónueinkenni hennar? Tengja áhorfendur við persónur eða aðstæður? Eru persónur í 

sjónvarpsþáttum ólíkar þeim sem eru á hvíta tjaldinu? 

Ef þú hefur sótt námskeið eða vinnustofur sem ég hef haldið, þá veistu eflaust að fyrirlestrarnir eru 

samblanda af sýnishornum, glærum, umræðum og jafnvel rökræðum á vinalegu nótunum. Eftir 

dagana tvo færðu minnispunkta um það sem við höfum rætt á meðan námskeiðinu stóð.  

Námskeiðið er ætlað handritshöfundum af öllum stigum, leikstjórum, framleiðendum, 

þróunarstjórum og hverjum þeim sem hefur áhuga á því að dýpka skilning sinn á frásagnarferlinu.  

Stephen Cleary 

 

 

 

 

 

 



Vinnustofa Stephen Cleary í persónusköpun 

 

Dagur eitt:  

Morgunn  

• Saga persónunnar: Grikkland hið forna, Biblían, leikhús miðalda og nútímapersónan.  

• Freud og Jung: týpa, erkitýpa og staðalímynd.  

• Hetjan, ferðalag hetjunnar, ferðalag kvenhetjunnar.  

• Andhetjur og andstæðingar. 

Eftirmiðdagur 

Tengsl persóna við heiminn: tvær persónugerðir 

• Einfarar 

Michael Corleone, Nanny McPhee og Sara Lund. 

• Félagar 

Thelma og Louise, Lecter og Starling, Rómeo og Júlía eftir Warwick Thornton. 

Dagur tvö: 

Tengsl persóna við heiminn: tvær aðrar persónugerðir 

• Leiðtogar 

Ree Dolly, Jane Tennison, Dr Who. 

• Félagar 

Peaky Blinders – The Shelbys, Parasite – Kim fjölskyldan. 

Eftirmiðdagur 

Senuskrif: 

• Fimm spurningar sem skilgreina persónu í senu. 

• Persónusköpun í samtölum og þögnum. 

• Óbein persónusköpun. 

• Persónan sem þulur og í endurlitum. 

Smiðjunum fylgja ítarlegir minnispunktar um allt það sem hefur verið rætt ásamt öllum glærum 

síðustu tveggja daga, eins og vant er. 

  

 

 


